
CROESO I BWYLLGOR CYNLLUNIO 
CYNGOR SIR DDINBYCH 

SUT GAIFF Y CYFARFOD EI GYNNAL

Oni bai bod Cadeirydd y Pwyllgor yn nodi i’r gwrthwyneb, bydd trefn y prif eitemau yn dilyn yr agenda a 
nodwyd ar flaen yr adroddiad hwn. 

Cyflwyniad cyffredinol

Bydd y Cadeirydd yn agor y cyfarfod am 9.30yb ac yn croesawu pawb i’r Pwyllgor Cynllunio.  

Bydd y Cadeirydd yn gofyn a oes unrhyw ymddiheuriadau dros absenoldeb a datganiadau o fuddiannau.  

Bydd y Cadeirydd yn gwahodd Swyddogion i roi cyflwyniadau byr i’r eitemau ar yr agenda. 

Bydd Swyddogion yn amlinellau (fel ag sy’n briodol) eitemau a fydd yn cynnwys siarad cyhoeddus,  
ceisiadau ar gyfer gohirio, eitemau sydd wedi’u tynnu’n ôl, ac unrhyw eitemau Rhan 2 lle bydd y wasg a’r 
cyhoedd yn cael eu gwahardd. Bydd cyfeiriadau at unrhyw wybodaeth ychwanegol a ddosbarthwyd yn 
Siambr y Cyngor cyn dechrau’r cyfarfod, gan gynnwys y taflenni sy’n crynhoi cyflwyniadau/newidiadau hwyr 
(taflenni glas) ac unrhyw gynlluniau atodol neu ddiwygiedig sy’n ymwneud ag eitemau i’w trafod.

Mae’r ‘Taflenni Glas’ yn cynnwys gwybodaeth bwysig, gan gynnwys crynodeb o ddeunydd a dderbyniwyd 
mewn perthynas ag eitemau ar yr agenda rhwng cwblhau’r prif adroddiad a’r diwrnod cyn y cyfarfod. Mae’r 
taflenni hefyd yn nodi trefn arfaethedig y ceisiadau cynllunio, sy’n cymryd i ystyriaeth unrhyw geisiadau i 
siarad yn gyhoeddus.

Mewn perthynas â threfn yr eitemau, bydd disgwyl i unrhyw Aelodau sydd am ddwyn eitem i’w thrafod wneud 
cais yn union ar ôl cyflwyniad y Swyddogion. Rhaid i unrhyw gais o’r fath fod yn gynnig ffurfiol a bydd 
pleidlais ar y cais. 

Mae’r Pwyllgor Cynllunio yn cynnwys 30 o Aelodau Etholedig. Yn unol â phrotocol, mae’n rhaid i 50% o
Aelodau’r Pwyllgor fod yn bresennol i sefydlu cworwm ac i sicrhau bod modd ystyried eitem a phleidleisio ar 
eitem. 

Caiff Cynghorwyr Sir sydd ddim yn aelodau o’r Pwyllgor Cynllunio fynychu a siarad ar eitem, ond ni allant
wneud cynnig, na phleidleisio.

YSTYRIED CEISIADAU CYNLLUNIO 

Y drefn i’w dilyn

Bydd y Cadeirydd yn cyhoeddi’r eitem sydd i’w thrafod nesaf. Mewn perthynas â cheisiadau cynllunio, 
cyhoeddir rhif y cais, sail y cynnig a’r lleoliad, yr Aelodau lleol perthnasol ar gyfer yr ardal, ac argymhelliad y 
Swyddog.

Os oes yna siaradwyr cyhoeddus ar eitem, bydd y Cadeirydd yn eu gwahodd i annerch y Pwyllgor. Os oes 
siaradwyr yn erbyn ac o blaid cynnig, gofynnir i’r siaradwr sydd yn erbyn i siarad yn gyntaf. Bydd y Cadeirydd 
yn atgoffa siaradwyr bod ganddynt hyd at 3 munud i annerch y Pwyllgor. Mae gan siarad cyhoeddus ei 
brotocol ei hunan.

Eitem Agenda 1

Lle bo hynny’n berthnasol, bydd y Cadeirydd yn cynnig cyfle i’r Aelodau ddarllen unrhyw wybodaeth hwyr ar 
yr eitem ar y ‘Taflenni Glas’ cyn parhau. 

Os oes unrhyw Aelod am gynnig y dylid gohirio eitem, gan gynnwys ceisiadau i Banel Archwilio Safle 
ymweld â’r safle, dylid gwneud y cais ynghyd â’r rheswm cynllunio, cyn unrhyw siarad cyhoeddus neu 
drafodaeth am yr eitem honno.

Cyn unrhyw drafodaeth, bydd y Cadeirydd yn gwahodd swyddogion i roi cyflwyniad cryno i’r eitem lle credir
bod hyn yn werth chweil yng ngolau natur y cais.  

Mae sgriniau arddangos yn Siambr y Cyngor a ddefnyddir i ddangos ffotograffau neu gynlluniau a gyflwynir 
gyda cheisiadau. Cymerir y ffotograffau gan Swyddogion i roi argraff gyffredinol i Aelodau o safle a’i
amgylchedd, ac nid eu bwriad yw cyflwyno achos o blaid neu yn erbyn cynnig.

Bydd y Cadeirydd yn cyhoeddi  bod yr eitem yn agored am drafodaeth ac yn rhoi cyfle i Aelodau siarad a rhoi 
sylwadau am yr eitem.

Os oes unrhyw gais wedi bod yn destun Panel Archwilio Safle cyn y Pwyllgor, bydd y Cadeirydd fel rheol yn 
gwahodd yr Aelodau hynny a fynychodd, gan gynnwys yr aelod lleol, i siarad yn gyntaf. 

Yn achos yr holl geisiadau eraill, bydd y Cadeirydd yn gofyn i’r aelod(au) lleol siarad yn gyntaf, os yw ef/nhw 
yn dymuno gwneud hynny. 

Fel rheol, rhoddir hyd at bum munud i Aelodau siarad, a bydd y Cadeirydd yn llywio’r drafodaeth yn unol â 
Rheolau Sefydlog. 

Unwaith bod aelod wedi siarad, ni ddylai ef/hi siarad eto oni bai ei fod ef/hi am esboniad o bwyntiau a 
gododd yn y drafodaeth, a rhaid i hynny hefyd ddigwydd ar ôl i’r holl Aelodau eraill gael cyfle i siarad, a gyda 
chaniatâd y Cadeirydd.

Ar derfyn trafodaeth yr Aelodau, bydd y Cadeirydd yn gofyn i Swyddogion ymateb yn ôl yr angen i 
gwestiynau a phwyntiau a godwyd, gan gynnwys cyngor ar unrhyw benderfyniad sy’n mynd yn groes i’r 
argymhelliad. 

Cyn symud ymlaen at y bleidlais, bydd y Cadeirydd yn gwahodd neu’n gofyn am eglurhad o gynigion ac 
eilyddion i’r cynigion o blaid neu yn erbyn argymhelliad y Swyddog, neu unrhyw benderfyniadau eraill sy’n 
gofyn am ddiwygiadau i gynigion. Pan gaiff cynnig ei wneud yn groes i argymhelliad y Swyddog, bydd y 
Cadeirydd yn gofyn am eglurhad o’r rheswm/rhesymau cynllunio dros y cynnig hwnnw, er mwyn i hyn gael ei 
gofnodi yng Nghofnodion y cyfarfod. Mae’n bosibl y bydd y Cadeirydd yn gofyn am sylwadau gan y Swyddog 
Cyfreithiol a Chynllunio am ddilysrwydd y rheswm/rhesymau a nodwyd.

Bydd y Cadeirydd yn gwneud cyhoeddiad i nodi bod y drafodaeth ar ben, a bod y pleidleisio i ddilyn. 

Y drefn bleidleisio

Cyn gofyn i Aelodau bleidleisio, bydd y Cadeirydd yn cyhoeddi pa benderfyniadau a wnaed a sut fydd y 
bleidlais yn cael ei chynnal. Gellir gofyn am esboniad pellach ynghylch newidiadau, amodau newydd ac 
ychwanegol a rhesymau dros wrthod er mwyn sicrhau nad oes unrhyw amwysedd yn yr hyn y mae’r Pwyllgor 
yn pleidleisio o’i blaid neu yn ei erbyn.

Os yw unrhyw aelod yn gwneud cais am Bleidlais wedi’i Chofnodi, mae’n rhaid ymdrin â hyn yn gyntaf yn 
unol â’r Rheolau Sefydlog. Bydd y Cadeirydd a Swyddogion yn egluro’r drefn i’w dilyn.  Bydd enwau bob un 
o’r Aelodau pleidleisio sy’n bresennol yn cael eu galw allan, a bydd gofyn i’r Aelod nodi a yw eu pleidlais o 
blaid neu yn erbyn rhoi caniatâd neu ymwrthod. Bydd Swyddogion yn cyhoeddi canlyniad y bleidlais ar yr 
eitem.

Os yw pleidlais arferol i ddigwydd trwy gyfrwng y system bleidleisio electronig, bydd y Cadeirydd yn gofyn i’r 
Swyddogion weithredu’r sgrin bleidleisio yn y Siambr, a phan ofynnir iddynt wneud hynny, mae’n rhaid i’r 
Aelodau gofnodi eu pleidlais drwy bwyso’r botwm priodol. 

Mae gan Aelodau 10 eiliad i gofnodi eu pleidleisiau unwaith bo’r sgrin wedi ymddangos. 

Os yw’r system bleidleisio electronig yn methu, gellir cynnal y bleidlais drwy ddangos dwylo. Bydd y 
Cadeirydd yn esbonio’r drefn sydd i’w dilyn. 

Ar derfyn y bleidlais, bydd y Cadeirydd yn cyhoeddi’r penderfyniad ar yr eitem. 

Pan fydd penderfyniad ffurfiol y Pwyllgor yn groes i argymhelliad y Swyddog, bydd y Cadeirydd yn gofyn i 
Aelodau gytuno’r broses a ddefnyddir i ddrafftio amodau cynllunio neu resymau dros wrthod, er mwyn 
rhyddhau’r Tystysgrif Penderfyniad (e.e. dirprwyo awdurdod i’r Swyddog Cynllunio, i’r Swyddog Cynllunio 
mewn cysylltiad ag Aelodau Lleol, neu drwy gyfeirio’n ôl i’r Pwyllgor Cynllunio ar gyfer cadarnhad). 

PWYLLGOR CYNLLUNIO

TREFN BLEIDLEISIO

Atgoffir yr aelodau o’r drefn i’w dilyn wrth bleidleisio i roddi neu i 
wrthod caniatâd cynllunio. Bydd y Cadeirydd neu’r Swyddogion yn 
esbonio’r drefn i’w dilyn fel y  bo angen.

Unwaith y bydd y sgriniau arddangos yn y Siambr wedi eu clirio yn 
barod ar gyfer y pleidleisio a phan fydd y sgrîn bleidleisio yn 
ymddangos, bydd gan y Cynghorwyr 10 eiliad i gofnodi eu pleidlais 
fel a ganlyn:

Ar y bysellfwrdd pleidleisio, pwyswch y

Neu yn achos eitemau Gorfodi:

+ i AWDURDODI Camau Gorfodi 

- i WRTHOD AWDURDODI Camau Gorfodi

0 i BEIDIO â phleidleisio

+ i RODDI caniatâd
- i WRTHOD caniatâd

0 i BEIDIO â phleidleisio

P/em/gwen/commitem 

PWYLLGOR CYNLLUNIO 
 

Cofnodion cyfarfod y Pwyllgor Cynllunio a gynhaliwyd yn Siambr y Cyngor, Neuadd y Sir, 
Rhuthun, ddydd Mercher 11 Rhagfyr 2013 am 9.30am. 
 

PRESENNOL 
 

Y Cynghr. J.R. Bartley (arsyllwr), W L Cowie, J.M. Davies, M Ll. Davies, S.A. Davies, H 
Hilditch-Roberts, T.R. Hughes, E.A. Jones, H. LL. Jones (aelod lleol) P M Jones, W M 
Mullen-James (Cadeirydd), RM Murray, D Owens, T M Parry, A Roberts, D Simmons, J 
Thompson-Hill, J S Welch, C H Williams, C L Williams a H O Williams  

 
HEFYD YN BRESENNOL  

 
Pennaeth Cynllunio a Gwarchod y Cyhoedd (Graham Boase), Rheolwr Rheoli Datblygu (Paul 
Mead), Pen Gyfreithiwr (Cynllunio a Phriffyrdd) (Susan Cordiner), Arweinydd Tîm (Cefnogaeth) 
(Gwen Butler), Swyddog Gwasanaethau Cwsmeriaid (Judith Williams) a’r Cyfieithydd (Catrin 
Gilkes).  
Roedd Martha Savage (Swyddog Cynllunio Mwynau) yn bresennol yn rhan o'r cyfarfod 
 
1 YMDDIHEURIADAU  

 
Cafwyd ymddiheuriadau am absenoldeb gan y Cynghorwyr I W Armstrong, J A 
Butterfield, J Chamberlain-Jones, P. Duffy, R J Davies, P A. Evans, C L Guy, M 
McCarroll, PW Owen, a W N Tasker  
 

2 DATGAN CYSYLLTIAD 
 

Dim 
 
 

3 MATERION BRYS:  Dim  
 
 
4  COFNODION Y CYFARFOD A GYNHALIWYD 13 Tachwedd 2013. 

Cytunwyd fel cofnod cywir: yn amodol ar gynnwys y sylwadau a wnaed gan y 
Cynghorydd M. Lloyd Davies ynglŷn â'r grisiau bwriedig yn 23 Marine Drive y Rhyl, y 
teimlai y byddai’n fwy derbyniol os gosodir y grisiau yn y canol. 

 
 

5 CEISIADAU AM GANIATÂD DATBLYGU   
 
 Cyflwynwyd adroddiad gan Bennaeth Cynllunio a Gwarchod y Cyhoedd (a ddosbarthwyd 

yn flaenorol) yn rhestru ceisiadau a gyflwynwyd ac y mae angen i'r Pwyllgor benderfynu 
arnynt. 

 
PENDERFYNWYD:- 

 
 (a) bod argymhellion y Swyddogion, fel y cynhwysir yn yr adroddiad a gyflwynwyd, yn cael 

eu cadarnhau, a bod caniatâd neu wrthodiadau cynllunio, fel sy’n berthnasol, yn cael eu 
cyflwyno o dan Ddeddf Cynllunio Gwlad a Thref 1990, Gorchymyn Cynllunio Gwlad a 

Thref (Datblygu Cyffredinol a Ganiateir) 1995, Deddf Cynllunio a Digolledu 1991, 
Rheoliadau Hysbysebion Cynllunio Gwlad a Thref 1991 a/neu Ddeddf Cynllunio 

(Adeiladau Rhestredig ac Ardaloedd Cadwraeth) 1990 i’r cynigion sy’n cynnwys y 
ceisiadau canlynol yn destun yr amodau a restrir yn yr atodlen a gyflwynir:- 

 

Eitem Agenda 4

P/em/gwen/commitem 

Cais Rhif: 05/2012/0756/PO 
 
Lleoliad:   Tir ger Maes y Glyn Glyndyfrdwy Corwen 
 
 
Disgrifiad: Datblygu 0.37 hectar o dir at ddibenion preswyl ac adeiladu 

mynediad newydd i gerbydau (cais amlinellol gan gynnwys 
mynediad) 

 
 
Dosbarthwyd cynllun ychwanegol yn dangos y safle CDLl a ddyrannwyd yn New Inn. Cafwyd 
rhagor o eglurder ynghylch y polisi hefyd yn yr adroddiad atodol. 
 
Roedd y Cynghorydd Huw Jones wedi gwneud cais am benderfyniad pwyllgor er mwyn edrych ar 
y materion sy'n ymwneud â’r potensial y byddai'r tir hwn yn cael llifogydd a'r modd y mae'r 
dyraniad CDLl wedi cael ei wneud.  Roedd y Cynghorydd Jones yn poeni am oroesiad y pentref 
os nad oedd y safle’n cael ei ddatblygu a holodd ynghylch y cyngor a roddwyd bod y safle mewn 
perygl o lifogydd.  
Cytunodd y Cynghorwyr eraill, gyda’r rhai sydd â gwybodaeth leol yn mynegi'r farn bod y safle 
CDLl a ddyrannwyd yn New Inn yn gallu dioddef llifogydd ond nid yw safle'r cais wedi profi hyn, a 
bod yr argymhelliad yn ymateb heb feddwl i ddigwyddiadau llifogydd diweddar yn y Sir. Roeddent 
yn teimlo gan fod safle’r cais hwn wedi cael caniatâd ar gyfer datblygu yn y gorffennol (er bod hyn 
bellach wedi dod i ben), dylid ei ganiatáu 
 
Cynigiodd y Cynghorydd Rhys Hughes y dylid RHOI caniatâd.  Eiliwyd hyn gan y Cynghorydd 
Dewi Owens 
 
Dywedodd Swyddogion bod Adnoddau Naturiol Cymru wedi codi gwrthwynebiad yn wreiddiol i'r 
cais hwn ar y sail bod y safle o fewn parth risg uchel o lifogydd.  Fodd bynnag, mae'r safle y tu 
allan i ffin ddatblygu’r CDLl ar hyn o bryd.  Cafodd y mater o addasrwydd safleoedd yn yr ardal ar 
gyfer tai eu harchwilio'n llawn drwy'r broses CDLl. Awgrymodd swyddogion hefyd os byddai’r 
safle hwn a'r safle a ddyrannwyd yn y CDLl yn cael eu datblygu, byddai gorgyflenwad o dai yn y 
pentref a fyddai'n rhoi straen ar y cyfleusterau sydd ar gael.  
 
 
AR ROI’R CAIS I’R BLEIDLAIS: 
Pleidleisiodd 5 i GANIATÁU  
Pleidleisiodd 14 i WRTHOD 
0 yn Ymatal 
 
 
 
FELLY GWRTHODWYD CANIATÂD  

P/em/gwen/commitem 

Cais rhif: 43/2013/1236/PF. 
 
Lleoliad:   St Marys Bishopswood Road Prestatyn 
 
 
 
Disgrifiad: Adeiladu wal gynnal yn yr ardd a grisiau mynediad i ffurfio 

gardd/teras patio wedi’i godi yng nghefn yr annedd (cais ôl-
weithredol yn rhannol) 

 
 
Cynigiodd y Cynghorydd Bob Murray y dylid RHOI caniatâd.  
Eiliodd y Cynghorydd J Thompson Hill y cynnig hwn ac fe wnaeth gais ar ran yr aelod lleol bod 
angen cryfhau’r amodau tirlunio a gofynnodd bod gofyniad ar gyfer coed newydd yn cael ei 
gynnwys.  
 
Swyddogion i ymgynghori â'r aelod lleol mewn perthynas ag union eiriad yr amodau 
 
 
Ar roi’r cais i’r BLEIDLAIS: 
 
Pleidleisiodd 19 i GANIATÁU  
Pleidleisiodd 0 i WRTHOD 
0 yn Ymatal 
 
FELLY RHODDWYD CANIATÂD  
 
 
 
Mae hyn yn amodol ar ddiwygio Amod 1:  

 
 
Bydd unrhyw goed presennol o fewn safle'r cais yn cael eu diogelu yn ystod y gwaith 
bwriedig trwy ffensio a godir o leiaf 1m o'r boncyff. Bydd unrhyw goed o fewn safle'r cais sy'n 
cael eu difrodi neu'n marw yn ystod y gwaith adeiladu yn cael eu disodli gan sbesimenau 
addas i'w cytuno arnynt yn ysgrifenedig gan yr ACLl.  

P/em/gwen/commitem 

Cais Rhif: 43/2013/1353/PF 
 
Lleoliad:   55 Pendre Avenue Prestatyn 
 
 
Disgrifiad:  Codi estyniad un llawr yng nghefn yr annedd 
 
Adroddwyd bod y cais cynllunio blaenorol am estyniad cefn yn yr eiddo hwn (a wrthodwyd gan 
Aelodau’r Pwyllgor yn groes i Argymhelliad Swyddogion) wedi'i GANIATAU ar apêl.  Roedd 
penderfyniad yr apêl, a dderbyniwyd 10 Rhagfyr 2013, wedi’i ddosbarthu ar wahân  
 
Siaradwyr Cyhoeddus: 
 
Siaradodd Ms Tina Gray (Ymgeisydd) o blaid 
 
Siaradodd Ms Gray am ei dymuniad i fynd i'r afael â’r gwrthwynebiadau blaenorol a wnaed gan ei 
chymdogion ac o ganlyniad i drafodaethau gyda swyddogion cynllunio, roedd wedi diwygio'r 
cynnig gwreiddiol.   
Bydd yr estyniad rŵan yn llai na'r hyn a fwriadwyd yn wreiddiol ac roedd Ms Gray yn gobeithio y 
byddai hyn yn dderbyniol i bawb dan sylw 
 
Cyfeiriodd y Cynghorydd James Davies at yr anawsterau o amgylch y cais hwn a thopograffeg y 
safle.  Awgrymodd, er bod yr apêl wedi’i ganiatáu, byddai'r cais gerbron y pwyllgor heddiw, ar 
gyfer estyniad llai, yn fwy derbyniol. 
Gofynnodd y Cynghorydd J Thompson Hill fod amodau a osodwyd gan yr Arolygydd Apêl (sy'n 
ymwneud â deunyddiau i gydweddu), yn cael eu cynnwys. 
 
Cynigiodd y Cynghorydd Bill Cowie y dylid RHOI caniatâd.  Eiliwyd hyn gan y Cynghorydd M. 
Lloyd Davies. 
 
 
AR ROI’R CAIS I’R BLEIDLAIS: 
Pleidleisiodd 18 i GANIATÁU  
Pleidleisiodd 1 i WRTHOD 
0 yn Ymatal 
 
 
FELLY RHODDWYD CANIATÂD  
 
Yn amodol ar yr amod ychwanegol canlynol: 
 
Bydd deunyddiau a gorffeniadau arwynebau allanol y waliau a tho'r adeilad a ganiateir drwy hyn, 
o'r un gwead, math a lliw fel y rhai ar waliau allanol a tho'r adeilad presennol. 

EITEM 6 
APÊL CYNLLUNIO 
 
MEWNFORIO GWASTRAFF ANADWEITHIOL AR GYFER EU HAILGYLCHU A’U DEFNYDDIO 
AR GYFER ADFER GWAITH CHWAREL 
 
CHWAREL MAES Y DROELL FFORDD GRAIANRHYD, LLANARMON YN IÂL 
 
CAIS RHIF 15/2011/0692/PF 

 
 
Roedd Ms Martha Savage (Swyddog Cynllunio Mwynau) yn bresennol ar gyfer yr eitem hon. 
 
Cyflwynwyd:  adroddiad yn gofyn i'r Aelodau ystyried materion yn codi o farn ymgynghorydd 
priffyrdd arbenigol a chyfreithiol ynghylch y rhesymau dros wrthod y cais uchod, a fydd yn destun 
ymchwiliad cyhoeddus. 
 
Mae'r adroddiad yn gofyn am arweiniad gan Aelodau ar safbwynt y Cyngor o ystyried y 
newidiadau i bolisi lleol a pholisi cenedlaethol ers y penderfyniad i wrthod ym mis Chwefror 2013.   
 
Eglurodd swyddogion y cefndir i’r eitem hon, sy'n nodi gan fod polisi wedi newid o'r Cynllun 
Datblygu Unedol i Gynllun Datblygu Lleol, roedd wedi bod yn angenrheidiol i adolygu'r rhesymau 
dros wrthod.  Mewn ymgynghoriad â bargyfreithiwr yr achos, bwriedir cynnwys "angen" fel 
rheswm dros wrthod.   
O ganlyniad i'r newidiadau, cytunwyd i ohirio gwrandawiad yr apêl er mwyn rhoi amser i’r 
apelyddion adolygu eu hachos.   
Mewn ateb i gwestiynau, dywedodd y swyddogion ei bod bellach yn bolisi i annog ailddefnyddio 
gwastraff anadweithiol ar y safle yn hytrach na’i gludo i gyfleusterau fel yr hyn a gynigir ym Maes 
y Droell.  Os nad oedd y gwastraff yn anadweithiol, yna ni fyddai'n cael ei ganiatáu ar y safle, ond 
byddai angen mynd ag ef at arbenigwr i gael eu trin. Felly gellid dadlau nad oes angen y safle 
hwn. 
 
Roedd mater pellach gyda chynnig i newid y trefniadau mynediad a dylai hyn hefyd gael ei godi 
yn yr apêl os bydd manylion yn cael eu cyflwyno. 
 
Bydd y Cynghorydd Martyn Holland yn cynrychioli'r Pwyllgor yn yr Apêl ac yn cael y diweddaraf 
gan Swyddogion.  
 
Cynigiodd y Cynghorydd D Simmonds fod yr argymhelliad yn cael ei dderbyn 
Eiliwyd hyn gan y Cynghorydd Cheryl Williams 
 
Ar roi’r cais i’r bleidlais  
Pleidleisiodd 19 i dderbyn y cynnig 
Pleidleisiodd 0 i beidio a derbyn 
Nid oedd unrhyw ymatal. 
 
PENDERFYNWYD, FELLY: 

1.1. Yn sgil y newidiadau i bolisi cenedlaethol a lleol, mae’r egwyddor o gyfleuster ailgylchu yn y 
lleoliad hwn a'r angen ar gyfer yr elfen waredu o’r cynnig yn ffurfio rhan o achos y Cyngor yng 
nghyflwyniadau’r Cyngor i'r ymchwiliad sydd ar y gweill.  

 
1.2. Nad ydyw’r rheswm cyntaf dros wrthod, ac eithrio i'r graddau y mae'n gysylltiedig â’r ail 

reswm dros wrthod, yn cael ei ddilyn gan y Cyngor. 

1.3. Bod awdurdod dirprwyedig yn cael ei roi i'r Pennaeth Cynllunio a Gwarchod y Cyhoedd, a'r 
Rheolwr Rheoli Datblygu i wneud penderfyniad a yw'r ail reswm dros wrthod yn cael ei ddilyn 
gan y Cyngor, pe bai’r apelyddion yn cyflwyno unrhyw ddiwygiad i'r cynlluniau mynediad. Yn 
absenoldeb unrhyw fanylion mynediad derbyniol yn cael eu darparu, dylai'r Ail reswm dros 
wrthod gael ei gynnal. 

 
1.4. Bod y trydydd rheswm dros wrthod yn cael ei ddilyn yn arbennig mewn perthynas â'r effaith y 

bydd y fynedfa newydd yn ei chael ar amwynder preswyl deiliaid yr eiddo yng nghyffiniau'r 
safle. 

 
1.5. Bod absenoldeb angen yn cael ei godi fel pryder annibynnol y gellid gwrthod yr apêl yn 

briodol. 
 

1.6. Mae barn yr ymgynghorydd priffyrdd annibynnol a benodwyd gan y Cyngor i adolygu'r achos 
yn cael ei ddwyn i sylw'r ymchwiliad. 

 
HYFFORDDIANT AELODAU 
 
Atgoffwyd yr Aelodau am eu rhwymedigaeth i hyfforddiant ar faterion Cynllunio a dywedwyd 
wrthynt y byddai croeso iddynt fynychu unrhyw un o'r digwyddiadau hyfforddiant yn y dyfodol a 
drefnir:  
 
3 Chwefror 2014 - 6:30 pm Caledfryn Dinbych (digwyddiad Cynghorau Tref a Chymuned) 
4 Mawrth 2014 – 10am - lleoliad i'w gadarnhau (digwyddiadau Cynghorau Tref a Chymuned)  
23 Ebrill 2014 - 6:30 pm - Caledfryn Dinbych (digwyddiad Cynghorau Tref a Chymuned) 
 
Er mwyn cyflawni eu anghenion hyfforddiant, gallai Aelodau hefyd fynd i Gymorthfeydd Cynllunio, 
Apeliadau neu ddigwyddiadau CDLl a byddent yn ennill credyd am fynychu 8 neu fwy o 
Bwyllgorau Cynllunio 
 

Daeth y cyfarfod i ben am 10-45am. 

INDEX OF PLANNING APPLICATIONS 
 

 
Item 
No 

 
Application No 

 
Location and Proposal 
 

 
Page 
No 

 

 

 

 
1 

 1 01/2012/1607/PO   Former Wool Depot  Grove Road   Denbigh 
Development of 0.6 ha of land for residential purposes 
(outline application including access) 

19 

  
 2 01/2013/0899/PF   Lleweni Hall     Denbigh 

Conversion and extension of stable wing to form 1 no. 
dwelling and installation of a package treatment plant 

35 

  
 3 07/2013/1233/PF   Rhos Isa   Llandrillo  Corwen 

Erection of replacement two-storey dwelling with detached 
garage/workshop and alterations to existing vehicular 
access 

51 

  
 4 43/2013/1305/PF  Outbuildings at Tyn Y Wal  Ffordd Penrhwylfa Meliden  

Prestatyn 
Conversion of redundant outbuilding to form 1 no. 
dwelling. Formation of pitched roof over existing workshop 

63 

Adroddiad i:   Pwyllgor Cynllunio 
 
Dyddiad y cyfarfod:  22 Ionawr 2014 
 
Aelod/ Swyddog Arweiniol:   Cynghorydd David Smith, Parth Cyhoeddus / 

Angela Loftus, Rheolwr Polisi Cynllunio a 
Gwarchod y Cyhoedd 

 
Awdur yr Adroddiad: Karsten Bruβk, Swyddog Cynllunio 
 
Teitl:   Drafft o’r Canllawiau Cynllunio Atodol: Gofynion 

Parcio  
 

 
 
1. Beth mae’r adroddiad amdan?  
 
1.1 Mae’r adroddiad yn cyd-fynd â’r Nodyn Canllawiau Cynllunio Atodol (CCA) o 

fewn Drafft o Gynllun Datblygu Lleol Sir Ddinbych 2006 - 2021 (CDLl): 
Gofynion Parcio a fydd, os mabwysiadir y rhain, yn cael eu defnyddio i bennu 
ceisiadau cynllunio. 

  
 
2. Beth yw’r rheswm dros lunio’r adroddiad hwn?  
 
2.1 Bwriad yr adroddiad hwn yw derbyn cymeradwyaeth Aelodau i ymgynghori ar 

y drafft o’r CCA: Gofynion Parcio, sy’n cynnig drafft o safonau parcio newydd 
i’w defnyddio yn y Sir. Unwaith y caiff y drafft ei fabwysiadu, bydd yn cymryd 
lle’r CCA 21 presennol: Gofynion Parcio mewn Datblygiadau Newydd, ac yn 
rhoi arweiniad diweddaraf pellach i Ddatblygwyr, Swyddogion ac Aelodau.  

 
 
3. Beth yw’r argymhellion? 
 
3.1 Bod Aelodau’n cymeradwyo’r ddogfen ddrafft CCA ‘Gofynion Parcio’ (wedi’i 

atodi yn Atodiad 1) fel sail ar gyfer ymgynghoriad cyhoeddus. 
 
 
4. Manylion yr adroddiad 
 
4.1 Nid yw nodiadau Canllawiau Cynllunio Atodol y Cyngor yn rhan o’r cynllun 

datblygu a fabwysiadwyd. Mae Llywodraeth Cymru (LlC) wedi cadarnhau ar ôl 
ymgynghoriad cyhoeddus a chymeradwyaeth yr Awdurdod Cynllunio Lleol, fod 
modd trin CCA fel deunydd ystyried cynllunio pan fydd ACLl, Arolygwyr 
Cynllunio a Llywodraeth Cymru yn gwneud penderfyniadau ar geisiadau 
cynllunio ac apeliadau. 

 
4.2 Pan gafodd Cynllun Datblygu Lleol Sir Ddinbych 2006 -2021 ei fabwysiadu ym 

Mehefin 2013 fe benderfynodd y Cyngor i gario mlaen gyda’r holl CCA a oedd 

wedi eu mabwysiadu a’u defnyddio fel arweiniad cynllunio mewn perthynas i’r 
CDLl, yn amodol ar adolygiad llawn. Cytunwyd gwneud adolygiad o bob CCA 
cyn gynted a bo hynny’n ymarferol ar ôl mabwysiadu’r Cynllun. 

 
4.3 Diweddarwyd y safonau parcio i adlewyrchu polisi Llywodraeth Cymru a’r 

Cyngor ar gynllunio ar gyfer cludiant a defnydd o dir. Mae polisi cynllunio 
Cenedlaethol a lleol wedi eu cynnwys yn y Polisi Cynllunio i Gymru (Rhifyn 5 – 
Tachwedd 2012), Nodyn Cyngor Technegol (NCT) 18: Cludiant (2007) a 
Chynllun Datblygu Lleol Sir Ddinbych 2006 – 2021 (CDLl), a fabwysiadwyd ym 
Mehefin 2013. Mae atodiadau ACLl yn ychwanegu at bolisi CDLl ASA3 trwy 
ddarparu rhagor o wybodaeth ar ofynion parcio. 

 
4.4 Yn Sir Ddinbych mae safonau parcio wedi eu gosod ar gyfer tri phrif barth 

parcio sy’n adlewyrchu’r gwahanol ofynion ar gyfer teithiau unigol mewn car 
yn ardaloedd trefol a gwledig y Sir, ac os yw gwasanaethau cludiant 
cyhoeddus ar gael yn hawdd, a’r ddarpariaeth isadeiledd. 

 
4.5 Mae yna ymdriniaeth newydd wrth gyfrifo gofynion parcio, h.y. maent wedi eu 

rhannu’n ddau gategori: gweithredol ac anweithredol. Mae’r categori cyntaf yn 
cyfeirio at lefydd parcio gwag sy’n ddigonol ar gyfer yr uchafswm o gerbydau a 
maint y cerbydau sy’n debygol o fod ar y safle ar un cyfnod penodol. Mae 
gofyniad anweithredol yn golygu bod cerbydau wedi parcio mewn llefydd 
parcio sydd ddim o reidrwydd yno i weithredu’r lleoliad, e.e. staff, cleientiaid 
neu ymwelwyr. 

 
4.6 Mae’r ddogfen yn pwysleisio y gweithredir y safonau uchafswm parcio  ledled 

y Sir er mwyn lleihau’r orddibyniaeth ar y car. Y nod yw lleihau’r nifer o 
deithiau unigol mewn car ac i hyrwyddo’r defnydd o drafnidiaeth gynaliadwy. 

 
4.7 Mae safonau Parcio yn cynnwys darparu llefydd parcio i feiciau, beiciau 

modur, loriau, bysiau a cheir. Mae’r ddogfen yn pwysleisio’r gofynion 
ychwanegol a ddarperir i fodurwyr anabl. 

 
4.8 Os bydd yr aelodau yn Cymeradwyo’r ddogfen yna bydd cyfnod o 

ymgynghoriad cyhoeddus ar ddrafft o’r CCA am o leiaf 8 wythnos. Bydd yr holl 
adborth a dderbynnir yn cael ei adrodd yn ôl i’r Pwyllgor Cynllunio a bydd y 
CCA terfynol yn cael ei fabwysiadu. Cynhaliwyd gweithdy gyda Grŵp Llywio’r 
CDLl ym mis Tachwedd 2013 ac mae crynodeb o’r prif faterion a godwyd 
wedi’i atodi yn Atodiad 3. 

 
 
5. Sut y bydd y penderfyniad yn cyfrannu at Flaenoriaethau’r Gorfforaeth? 
 
5.1 Blaenoriaethau Corfforaethol 2012 – 17. Bydd y CCA yn cyfrannu’n 

gadarnhaol at y blaenoriaethau corfforaethol canlynol: 
 

� Moderneiddio’r Cyngor i drosglwyddo effeithiolrwydd ac i wella 
gwasanaethau i’n cwsmeriaid trwy sicrhau fod y canllawiau ar gynllunio 
wedi eu diweddaru. 

6. Beth yw’r gost a sut y bydd yn effeithio gwasanaethau eraill? 
 
6.1 Ni ddisgwylir costau ychwanegol i gymeradwyo drafft o ddogfen CCA yn dilyn 

ymgynghoriad â chyrff statudol a’r cyhoedd. 
 
 
7. Beth yw prif ganlyniadau’r Asesiad Effaith ar Gyfartaledd (EAG) a 

wnaethpwyd ar y penderfyniad? Dylid atodi’r templed EAG fel atodiad i’r 
adroddiad hwn. 

 
7.1 Mae’r Asesiad Effaith ar Gyfartaledd yn ymarfer sgrinio a ddaeth i’r canlyniad 

nad oedd angen EAG (llawn). Mae’r templed EAG wedi’i atodi i’r adroddiad 
hwn yn Atodiad II.  

 
 
8. Pa ymgynghoriadau a wnaed gydag Archwiliad ac eraill?  
 
8.1 Dim ymgynghoriad ffurfiol wedi’i wneud eto ond mae swyddogion o’r adrannau 

Polisi Cynllunio, Datblygu Rheolaeth a Phriffyrdd yn rhan o’r broses llunio 
drafft o’r ddogfen CCA. Cynhaliwyd gweithdy gydag aelodau o’r Grŵp Llywio 
CDLl ym mis Tachwedd 2013. 

 
 
9. Datganiad y Prif Swyddog Cyllid 
 
9.1 Dylid cynnwys unrhyw gostau sydd ynghlwm â’r arweiniad o fewn cyllidebau 

presennol ac felly nid oes unrhyw oblygiadau ariannol wedi eu cynnwys yn yr 
adroddiad. 

 
 
10. Beth yw’r risgiau ac oes yna unrhyw beth y gallwn ei wneud i’w lleihau 

nhw? 
 

10.1 Yn absenoldeb canllaw diweddaraf mae yna risg na fydd y Cyngor yn gallu 
darparu cyngor cynllunio manwl gywir i gwsmeriaid. 

 
 
11. Pŵer i wneud penderfyniad 
 
11.1 Deddf Cynllunio a Phrynu Gorfodol 2004. 

Adroddiad i'r:   Pwyllgor Cynllunio 
 
Dyddiad y Cyfarfod:  22 Ionawr 2014 
 
Aelod/Swyddog Arweiniol: Cynghorydd David Smith, Parth Cyhoeddus 

Angela Loftus, Rheolwr Cynllunio a Pholisi Gwarchod 
y Cyhoedd  

 
Awdur yr Adroddiad: Lara Griffiths, Swyddog Cynllunio 
 
Teitl:    Canllaw Cynllunio Atodol Addasu Adeiladau Gwledig  

– Drafft Ymgynghori 
 

 
 
1. Am beth mae’r adroddiad yn sôn?  
 
1.1. Mae'r adroddiad hwn yn cyd-fynd â dogfen ddrafft Canllawiau Cynllunio Atodol 

(CCA) ar addasu adeiladau gwledig a fydd, o'i mabwysiadu, yn cael ei 
defnyddio wrth benderfynu ar geisiadau cynllunio.   

 
2. Beth yw'r rheswm dros lunio’r adroddiad hwn?  
 
2.1.  Ar ôl mabwysiadu Cynllun Datblygu Lleol Sir Ddinbych (CDLl), mae angen 

CCA wedi’i ddiweddaru ar addasu adeiladau gwledig er mwyn rhoi arweiniad 
pellach i ddatblygwyr, Swyddogion ac Aelodau.  Mae CCA drafft ar gyfer 
ymgynghoriad cyhoeddus ynghlwm wrth yr adroddiad hwn.   

 
3. Beth yw'r argymhellion? 
 
3.1. Bod yr Aelodau'n cytuno ar y CCA drafft ar addasu adeiladau gwledig fel sail 

ar gyfer ymgynghoriad cyhoeddus. 
 
4. Manylion am yr adroddiad  
 
4.1. Ar ôl mabwysiadu'r CDLl ar 4 Mehefin 2013, cytunodd y Cyngor i gario’r  

gyfres bresennol o CCAau ymlaen, gan gynnwys CCA 16 – Addasu Adeiladau 
Gwledig.   Fodd bynnag, o ystyried y gwahaniaethau sylweddol rhwng y 
Cynllun Datblygu Unedol (CDU) blaenorol a pholisïau'r CDLl sy’n ymwneud ag 
addasu adeiladau gwledig, cyflwyno’r angen am dai fforddiadwy, a'r angen am 
arweiniad pellach, mae angen cynhyrchu CCA wedi’i ddiweddaru ar y pwnc 
hwn. Pan gaiff ei fabwysiadu, bydd y CCA yn ystyriaeth gynllunio berthnasol 
wrth asesu ceisiadau cynllunio. 

 
4.2.  Mae'r CCA yn ategu’r polisïau CDLl ar addasu adeiladau o ddefnydd 

amaethyddol, masnachol neu gymunedol (yn bennaf polisïau PSE4, PSE 10 a 
BSC 12) drwy ddarparu rhagor o fanylion am ba ddefnydd all fod yn 
dderbyniol ar gyfer adeiladau a addaswyd, manylion y profion marchnata 
gofynnol a chanllawiau dylunio. 

Eitem Agenda 7

Tudalen 107



  

4.3. Byddai'r cyfnod ymgynghori cyhoeddus am o leiaf 8 wythnos a disgwylir iddo 
ddechrau’r wythnos olaf ym mis Ionawr 2014. Ymgynghorir â holl Gynghorau 
Dinas, Tref a Chymuned ynghyd â phobl sydd wedi'u cofrestru ar gronfa 
ddata’r CDLl.  Bydd copïau caled o ddogfennau ar gael ym mhob llyfrgell a 
siop un alwad yn ogystal ag ar wefan Sir Ddinbych. Adroddir yn ôl ar 
ganlyniadau’r ymgynghoriad i’r Pwyllgor Cynllunio gyda CCA terfynol i’w 
fabwysiadu. 
 

5. Sut mae'r penderfyniad yn cyfrannu at y Blaenoriaethau Corfforaethol? 
 
5.1.   Blaenoriaethau Corfforaethol 2012-17. Bydd y CCA yn cyfrannu'n gadarnhaol 

at y flaenoriaeth gorfforaethol ganlynol a gynigir: 
 

• Datblygu'r economi leol - Bydd darparu canllawiau pellach ar ofynion y 
polisi CDLl yn cyfrannu'n sylweddol tuag at sicrhau a darparu cyfleoedd 
cyflogaeth wledig ledled y Sir.  

 
6. Beth fydd yn ei gostio a sut y bydd yn effeithio ar wasanaethau eraill? 
 
6.1.  Ni rhagwelir y bydd cytuno ar y CCA yn creu unrhyw gost ychwanegol.   
 

7. Beth yw prif gasgliadau'r Asesiad o Effaith ar Gydraddoldeb a 
gynhaliwyd ar y penderfyniad?  Dylid cynnwys yr Asesiad o Effaith ar 
Gydraddoldeb a gwblhawyd fel atodiad i’r adroddiad. 

 

7.1 Ni ystyrir bod Asesiad o Effaith ar Gydraddoldeb yn angenrheidiol ar gyfer y 
penderfyniad hwn.  Mae'r egwyddor o addasu adeiladau gwledig wedi’i sefydlu 
trwy fabwysiadu'r CDLl.  Mae'r CCA yn rhoi arweiniad pellach ar hyn.  
Cynhaliwyd Asesiad o Effaith ar Gydraddoldeb Llawn ar y CDLl ym mis Mai 
2011. 

 
8. Pa ymgynghoriadau a gynhaliwyd gydag Archwilio ac eraill?  
 
8.1 Ni chynhaliwyd unrhyw ymgynghoriad ffurfiol, ond mae ymgynghoriad mewnol 

wedi'i gynnal gyda Grŵp Llywio Aelodau’r CDLl, swyddogion yn yr Adran 
Rheoli Datblygiad, Swyddog Cadwraeth y Sir, Ecolegydd y Sir a Swyddog 
Cydraddoldeb Corfforaethol a gwnaed newidiadau.  Cododd Grŵp Llywio’r 
Aelodau rai pryderon ynglŷn â’r polisi CDLl sy’n cyfyngu ar addasu ar gyfer 
defnydd cyflogaeth, masnachol neu gymunedol neu ar fethu â sicrhau defnydd 
o’r fath  ar gyfer tai fforddiadwy i ddiwallu anghenion lleol.  Nid yw’r CDLl yn 
rhoi cyfle i newid y polisi hwn ac yn dilyn ymarfer meincnodi yn erbyn 
cynghorau eraill yng Ngogledd Cymru, gyda chynlluniau datblygu diweddar 
wedi eu mabwysiadu mae’n glir bod y polisi hwn yn gyson gyda phob un o’r 
awdurdodau hyn yng Ngogledd Cymru (Sir y Fflint, Conwy, Gwynedd ac 
Eryri).  Mynegwyd pryder hefyd bod y prawf marchnata 12 mis yn rhy hir, eto 
cadarnhawyd fod hyn yn gyson gyda’r awdurdodau eraill yng Ngogledd Cymru 
sydd wedi cyhoeddi canllawiau ar hyn.  Awgrymaf fod y prawf 12 mis yn aros 
yn y drafft ar gyfer yr ymgynghoriad ar y CCA gyda’r cyfle i’w ddiwygio os bydd 
angen yn dilyn canlyniadau’r ymarfer ymgynghori. 

9. Datganiad y Prif Swyddog Cyllid 

 
9.1 Dylai unrhyw gostau cysylltiedig â’r canllawiau hyn gael eu cynnwys o fewn y 

cyllidebau presennol ac felly nid oes unrhyw oblygiadau ariannol amlwg yn yr 
adroddiad. 

 
10. Pa risgiau sy’n bodoli ac a oes unrhyw beth y gallwn ei wneud i’w  
           lleihau? 
 
10.1  Yn absenoldeb canllawiau wedi’u diweddaru, mae yna risg na fydd y Cyngor 

yn gallu gweithredu’r polisi CDLl yn effeithiol.  Byddai hyn yn arwain at fethu 
sicrhau’r defnydd cyflogaeth, masnachol neu gymunedol ar gyfer adeiladau 
gwledig neu dai fforddiadwy ychwanegol mewn ardaloedd gwledig.  Mae’r 
CCA presennol ar gyfer addasu adeiladau gwledig yn ymwneud â’r polisi CDU 
blaenorol, sy’n wahanol iawn i’r polisi CDLl, ac felly ni ellir dibynnu arno i 
ddarparu arweiniad cynllunio digonol yn y tymor hir.  Mae mabwysiadu CCA 
newydd ar gyfer addasu adeiladau gwledig wedi’i nodi fel blaenoriaeth gan 
Grŵp Llywio’r Aelodau CDLl.   

 
11. Pŵer i wneud Penderfyniad 
 
11.1   Deddf Cynllunio a Phrynu Gorfodol (2004).  

Adroddiad i’r:    Pwyllgor Cynllunio  
 
Dyddiad y Cyfarfod:   22 Ionawr 2014 
 
Aelod/Swyddog Arweiniol:  Angela Loftus (Rheolwr Polisi Cynllunio a 

Diogelu’r Cyhoedd)  
 
Awdur yr Adroddiad:  Bryn Bowker (Swyddog Polisi Cynllunio a 

Diogelu'r Cyhoedd) 
 
 
Teitl: Drafft o’r Bil Cynllunio (Cymru) ac ymgynghoriad Cynllunio Cadarnhaol. 
 

 
 
1. Am beth mae’r adroddiad yn sôn?    
 
1.1. I wneud Aelodau yn ymwybodol o ymgynghoriad Llywodraeth Cymru ar Drafft 

o’r Bil Cynllunio a'r ddogfen atodol 'Cynllunio Cadarnhaol'. Mae’r 
ymgynghoriad yn dod i ben ar 26 Chwefror 2014. Gwelir y dogfennau trwy 
wefan Llywodraeth Cymru neu gellir gwneud cais am gopïau 

 
2. Beth yw’r rheswm dros lunio’r adroddiad hwn?  
 
2.1.  I amlinellu’r hyn y bydd y swyddogion yn ei ystyried fel prif oblygiadau’r 

newidiadau sy’n cael eu cynnig i’r system cynllunio gan Lywodraeth Cymru. 
 
3. Beth yw’r Argymhellion? 
 
3.2.  Bod Aelodau yn cydnabod cynnwys yr adroddiad ac yn amlinellu unrhyw 

sylwadau yr hoffent ei gynnwys yn ymateb y Cyngor i’r Drafft o’r Bil Cynllunio 
a'r ymgynghoriad ar ‘Gynllunio Cadarnhaol’.  

 
4. Manylion yr adroddiad. 
 
4.1. Y Drafft o’r Bil Cynllunio a’r ddogfen ymgynghori ar ‘Gynllunio Cadarnhaol’ 

oedd y cyntaf i Lywodraeth Cymru eu cyhoeddi ar 4 Rhagfyr yn dilyn nifer o 
adolygiadau annibynnol ar y system gynllunio. Yn fras, mae’r papur 
ymgynghori yn ceisio moderneiddio’r system gynllunio ac adnabod yr angen 
am newid diwylliannol, sy'n cynnwys newid yn yr agwedd at ddatblygu 
rheoleiddio er mwyn annog a chefnogi datblygiadau priodol sy'n cefnogi 
amcanion cenedlaethol, lleol a chymunedol.  

 
4.2. Mae’r cynigion wedi eu rhannu i grwpiau sy’n ymdrin â phedwar thema:  

cefnogi newid diwylliannol, stiwardiaeth weithredol, gwella cydweithrediad, a 
gwella trosglwyddiad lleol.  Er mwyn ei gwneud hi’n haws cyfeirio, mae’r 
newidiadau allweddol a gynigir ar gyfer y system cynllunio wedi eu hamlinellu 
o dan bob thema berthnasol: 

4.3.  Cefnogi newid diwylliannol trwy: 
 

- Sefydlu Gwasanaeth Gwella a Chynghori ar Gynllunio yn genedlaethol a 
fyddai’n adnabod ac yn lledaenu arfer da; yn helpu i rannu arbenigedd ac 
adnoddau ar draws yr awdurdodau cynllunio; adnabod, hyrwyddo a thargedu’r 
gofynion hyfforddi ar gyfer swyddogion ac aelodau; darparu cyngor a mentora 
arbenigol, a hyrwyddo, lledaenu ac addysgu yngl�n â mentrau cynllunio 
Llywodraeth Cymru.  

- sicrhau fod y sgiliau, gwybodaeth ac ymddygiad a ystyrir yn hanfodol yn eu lle 
fel bod y broses gynllunio yn weithgaredd positif sy’n cynnig cyfleoedd.  

 
4.4.  O dan y thema stiwardiaeth weithredol disgwylir: 

 
- Cyhoeddi Fframwaith Datblygu Cenedlaethol a fydd yn cymryd lle Cynllun 

Gofodol Cymru.  Byddai’r Fframwaith Datblygu Cenedlaethol yn adnabod 
ardaloedd allweddol ar draws Cymru a fyddai’n croesawu’r newid a 
buddsoddiad mewn isadeiledd, ac yn gosod y fframwaith ar gyfer Cynlluniau 
Datblygu Strategol (wedi’i egluro ymhellach isod) a Chynlluniau Datblygu Lleol 
er mwyn manteisio ar y ffrydiau ariannu, a gosod y cyd-destun i Weinidogion 
Cymru i wneud penderfyniadau ar Ddatblygiadau sy’n Arwyddocaol yn 
Genedlaethol (wedi eu hegluro ymhellach isod).  

-  Sefydlu categori newydd o ddatblygiadau ar gyfer yr isadeiledd mwyaf ar 
gyfer ceisiadau cynllunio (datblygiadau o arwyddocâd cenedlaethol) gyda’r 
mathau hynny o geisiadau a bennir gan Weinidogion Cymru neu unrhyw 
berson (au) a benodir ganddynt. Bydd Llywodraeth Cymru hefyd yn arwain ar 
y broses o gyngor gorfodol cyn gwneud cais ar gyfer datblygiadau o bwys 
cenedlaethol, a byddai’n ddyletswydd ar awdurdodau cynllunio lleol yn ôl y 
gofyn i roi ymateb cyn y bydd datblygwyr yn gwneud cais.  Pan gyflwynir cais 
cynllunio ffurfiol, bydd yn rhaid i’r awdurdod cynllunio lleol lunio Adroddiad 
Effaith Lleol i Weinidogion Cymru.  

-  Newidiadau i’r broses apelio cais cynllunio lle disgwylir i’r rheini sy’n apelio i 
gyflwyno eu datganiad achos yn llawn pan wneir apêl; cyflwyno drafft o 
Ddatganiad ar Dir Cyffredin ar gyfer apeliadau trwy wrandawiad neu ymholiad; 
tynnu’r hawl i apelio o flaen Arolygwr; rhoi’r p�er i Arolygwyr benderfynu 
yngl�n â sut i ymdrin â’r apêl, a’r gallu i ddyfarnu costau ar gyfer apeliadau a 
wnaed trwy gynrychiolaeth ysgrifenedig.  

 
4.5. O dan y thema gwella cydweithrediad disgwylir:  
 

- I’r fframwaith cyfreithiol gael ei ddiweddaru fel bod Gweinidogion Cymru yn 
gallu sefydlu byrddau cynllunio ar y cyd a fyddai’n ymgorffori awdurdodau 
cynllunio lleol ar gyfer un ardal neu fwy. Mae’r dogfennau ymgynghori yn nodi 
fod y bwrdd cynllunio ar y cyd yn perfformio dyletswyddau ACLl fel paratoi 
CDLl a chasglu Ardreth Seilwaith Cymunedol.  

-  Sefydlu system o Gynlluniau Datblygu Strategol ar gyfer tair ardal yng 
Nghymru sef: Caerdydd, Abertawe a Choridor yr A55.  Mae’r tair ardal wedi eu 
hadnabod fel ardaloedd sy’n golygu mwy nac arwyddocâd lleol.  Ar gyfer yr 
ardaloedd hyn bydd y Cynllun Datblygu Strategol yn ymdrin â materion 
strategol fel tai, cyflogaeth, cludiant, darpariaeth sipsiwn a theithwyr, a 
mwynau a gwastraff.  Mae’r ddogfen ymgynghori yn egluro pan na fydd ardal 

yn cael ei gynrychioli gan y Cynllun Datblygu Strategol, y bydd angen CDLl 
llawer llai o ran cynnwys (wedi’i gynhyrchu mewn cydweithrediad â’r Cynllun 
Datblygu Strategol, Fframwaith Datblygu Cenedlaethol a'r Polisi Cynllunio 
Cymru perthnasol). 

 
4.6. I wella trosglwyddiad lleol disgwylir:  
 
-  Diffinio'r hyn sy’n creu gwasanaeth cynllunio lleol da, a sefydlu’r angen i 

awdurdodau cynllunio lleol i gynhyrchu Adroddiad Blynyddol o Berfformiad a 
fyddai'n asesu trosglwyddiad gwasanaeth yn ôl nifer ac o ran ansawdd yn 
erbyn fframwaith berfformio cyffredinol.  

- Crynhoi’r system Cynllun Datblygu Lleol a hyrwyddo cydweithrediad rhwng 
awdurdodau cynllunio lleol a chynghorau tref a chymuned i lunio Cynlluniau 
Lleoliadau a fyddai’n sicrhau fod y datblygiadau yn adlewyrchu arbenigrwydd 
yr ardal a hefyd yn adnabod blaenoriaethau ar gyfer buddsoddiad cymunedol 
ar gyfer yr Ardoll Buddsoddiad Cymunedol. Byddai’r Cynlluniau Lleoliadau hyn 
yn cael eu mabwysiadu fel y Canllawiau Cynllunio Atodol.  

-  Dechrau dwys ar gyfer y broses cais cynllunio trwy gyflwyno dyletswydd 
gyfreithiol ar awdurdodau cynllunio lleol i ddarparu gwasanaeth cyn gwneud 
cais yn ôl y galw. Cynigir dau opsiwn ar gyfer codi ffi yn y papur sy’n cynnwys 
codi un ai ffi yn y fan ar lle ar y datblygwr ar gyfer cyngor cyn gwneud cais, 
neu dim ond codi ffi ar gyfer gwasanaeth cyn i’r datblygwr wneud cais os fydd 
y cais cychwynnol yn arwain at gais cynllunio.   

-  Mae’r Bil Diwygio hefyd eisiau gwneud newidiadau i bwyllgorau cynllunio ar 
draws Cymru trwy lunio cynllun dirprwyo cenedlaethol ac amlinellir 
gweithdrefn briodol ar gyfer pwyllgor sy’n cynnwys lleiafswm ac uchafswm o 
aelodau pwyllgor (rhaid cael o leiaf 11 aelod a dim mwy na 21).  

-  Newidiadau eraill a gynigir o dan y thema trosglwyddiad lleol yn cynnwys; 
adolygiad o’r ffioedd cais, cael gwared ar y gofyniad i gyflwyno dyluniad a 
chael mynediad i ddatganiad â chais cynllunio; cyflwyno rhybuddion gorfodi 
stop dros dro ar gyfer y broses gorfodi cynllunio; gwneud rhybuddion 
penderfyniadau ‘dogfennau byw’ gyda’r cyfrifoldeb ar y datblygwr i hysbysu’r 
awdurdod pan gychwynnir ar y gwaith datblygu; gwahardd ceisiadau i 
gofrestru tir fel tir gwyrdd mewn tref a phentref pan fydd y tir hynny wedi dod i 
mewn i’r system gynllunio; cael gwared ar y ddadl p'un ai fod y defnydd yn 
dderbyniol mewn egwyddor ar gyfer safleoedd wedi eu dyrannu o fewn y CDLl 
yn ystod y cyfnod cais cynllunio (un ai trwy gyflwyno math newydd o ganiatâd 
cynllunio, neu trwy sicrhau fod cynigion o'r fath yn cael eu penderfynu o dan 
bwerau dirprwyedig); cyflwyno dyletswydd statudol ar ymgynghorai i roi 
ymateb sylweddol ac amserol i geisiadau ymgynghori, a rhoi'r dewis i 
ymgeiswyr gyflwyno ceisiadau cynllunio’n uniongyrchol i Weinidogion Cymru 
pan fydd perfformiad yr awdurdod cynllunio lleol yn parhau i fod yn wael o’i 
gymharu â nifer o ddangosyddion gwahanol. 

 
 

 
 

. 

5. Sut mae’r penderfyniad yn cyfrannu at y Blaenoriaethau Corfforaethol? 
5.1.  Ar gyfer y cyfnod hwn dim ond ar gyfer diben ymgynghoriad y lluniwyd y 

dogfennau gan Lywodraeth Cymru, er hynny gall y newidiadau y mae 
Llywodraeth Cymru yn ei gynnig ar gyfer y system cynllunio yng Nghymru, os 
caent eu gweithredu, gyfrannu at y Blaenoriaethau Corfforaethol canlynol:  

•  Datblygu’r Economi Leol trwy wneud yn si�r fod y cais cynllunio yn cael ei 
drin mewn modd amserol ac effeithiol, ac annog twf economaidd trwy 
ddyrannu Ardaloedd Datblygu Strategol ar draws y wlad.  

• Strydoedd glân a thaclus trwy wella’r broses gorfodi cynllunio.  
•  Moderneiddio’r cyngor i fod yn effeithiol ac i wella gwasanaethau i'n 

cwsmeriaid trwy benderfynu ar gais cynllunio mwy effeithiol ac amserol, a 
thrwy symleiddio’r broses o apelio cais cynllunio a’r broses CDLl.   

6. Beth fydd yn ei gostio a sut bydd yn effeithio ar wasanaethau eraill? 
6.1.   Mae’r ddogfen ymgynghori ‘Cynllunio Cadarnhaol’ (Pennod 7, tudalen 91) yn 

amlinellu’r buddion ariannol posib i Lywodraeth Cymru, i awdurdodau cynllunio 
lleol ac i ddatblygwyr.  Trefnir gweithdy yn fewnol ar gyfer swyddogion i 
sicrhau fod yr holl wasanaethau a effeithiwyd yn gallu dylanwadu ar ymateb y 
Cyngor i’r ymgynghoriad.   

 
7. Beth yw prif gasgliadau’r Asesiad o Effaith ar Gydraddoldeb a 

gwblhawyd ar gyfer y penderfyniad?  Dylid atodi Asesiad o Effaith ar 
Gydraddoldeb wedi ei gwblhau fel atodiad i’r adroddiad hwn. 

7.1. Mae'r adroddiad yn cyfeirio at ddogfennau ymgynghori a luniwyd gan 
Lywodraeth Cymru, ac felly nid oes angen AEG.  

 
8. Pa ymgynghori a gwblhawyd gydag Archwilio ac eraill?  
8.1.  Trefnir gweithdy mewnol ar gyfer swyddogion i sicrhau fod yr holl 

wasanaethau a effeithiwyd yn gallu dylanwadu ar ymateb y Cyngor i’r 
ymgynghoriad.   

 
9. Datganiad Prif Swyddog Cyllid  
9.1.  Ni fyddai unrhyw gost mewn cyflwyno ymateb i’r ymgynghoriad ar ran y 

Cyngor. Yn yr hirdymor, o bosib bydd goblygiadau ariannol i’r Cyngor pe bai’r 
newidiadau arfaethedig yn cael eu gweithredu gan Lywodraeth Cymru i’r 
System Gynllunio. Fel y nodwyd yn yr adroddiad yn gynharach, mae'r ddogfen 
ymgynghori Cynllunio Cadarnhaol yn amlinellu'r prif oblygiadau ariannol ar 
gyfer awdurdodau cynllunio lleol. 

 
10. Pa risgiau sy’n bodoli ac a oes unrhyw beth y gallwn ei wneud i’w 

lleihau? 
10.1.  Trwy beidio ag ymateb mae yna risg y byddai’r Cyngor yn colli’r cyfle i 

ddylanwadu ar y newidiadau wedi eu cynnig gan Lywodraeth Cymru. 
 
11. P�er i wneud y Penderfyniad 

Amherthnasol   

PWYLLGOR CYNLLUNIO 

22 IONAWR 2014                                                              

EITEM WYBODAETH    

 
ADRODDIAD GAN BENNAETH Y GWASANAETHAU CYNLLUNIO, ADFYWIO A RHEOLEIDDIO 

 

PROSIECT SEILWAITH MAWR CYSYLLTIADAU FFERMYDD GWYNT 

GOGLEDD CYMRU  
 

ADRODDIAD DIWEDDARU 
 

1. PWRPAS YR ADRODDIAD 

 

1.1 Bydd yr Aelodau’n cofio’r adroddiadau blaenorol a oedd yn canolbwyntio ar brosiectau seilwaith 
mawr yn Sir Ddinbych. 

 
1.2 Nod yr adroddiad hwn yw rhoi diweddariad i’r Aelodau ar statws presennol Prosiect Cysylltiadau 
Ffermydd Gwynt Gogledd Cymru, a cheisio ateb ynglŷn ag i ba raddau y dylai’r Cyngor gyfranogi yn y 
broses gynllunio ar gyfer y prosiect hwn. 

 
2. CEFNDIR  

 

2.1 Mae prosiectau seilwaith mawr yn ddatblygiadau graddfa fawr sy’n gofyn am fath o ganiatâd a elwir 
yn ‘ganiatâd datblygu’ dan y trefnau a reolir gan Ddeddf Cynllunio 2008. Mae hyn yn cynnwys ffermydd 
gwynt ar y tir sydd â chapasiti cynhyrchu dros 50 megawatt (MW) a llinellau pŵer trydan uwchben foltedd 
uchel newydd ar 132,000 folt (132kV) neu fwy. 
 
2.2 Caiff ceisiadau am ganiatâd datblygu eu cyflwyno i’r Arolygiaeth Gynllunio, ac mae hithau’n penodi 
Awdurdod Archwilio (naill ai Arolygydd unigol neu banel o Arolygwyr) i bwyso a mesur y cais. Bydd yr 
Awdurdod Archwilio yn gwneud argymhelliad i’r Ysgrifennydd Gwladol, a bydd ef yn penderfynu rhoi’r 
caniatâd datblygu neu beidio. 
 
2.3 Mae’r awdurdod lleol yn un o’r ymgynghoreion statudol ar brosiectau seilwaith mawr ac mae ganddo 
ran bwysig i’w chwarae os yw’n dewis bod yn rhan o’r broses gynllunio; mae’r Cyngor, yn y Pwyllgor 
Archwilio Cymunedau (Gorffennaf 2012), yn flaenorol wedi ymrwymo i chwarae rhan lawn yn y broses 
gynllunio ar gyfer prosiectau seilwaith mawr a gynhelir yn y Sir neu sy’n effeithio’n uniongyrchol arni. 
 
2.4 Nid yw’r Cyngor yn cael ffi gynllunio am fod yn rhan o’r broses gynllunio ar gyfer prosiectau seilwaith 
mawr; er hynny, bydd gofyn am adnoddau ac amser sylweddol gan y swyddogion, gan gynnwys caffael 
ymgynghorwyr allanol, er mwyn ymateb yn llawn i’r ymgynghoriad cyn ymgeisio a chyfranogi yn y broses 
Archwilio. 
 
2.5 Mae’r Cyngor wedi ymrwymo i gytundebau cyfreithiol (e.e. Cytundebau Perfformiad Cynllunio) i dalu’r 
gost sy’n gysylltiedig â phrosiectau seilwaith mawr eraill yn y Sir a defnyddiwyd cyllid gan Lywodraeth 
Cymru hefyd mewn cysylltiad â datblygiadau ffermydd gwynt yn yr Ardal Chwilio Strategol. 
 
3. PROSIECT CYSYLLTIADAU FFERMYDD GWYNT GOGLEDD CYMRU 

 
3.1 Cysylltiad llinellau uwchben 132kV newydd sydd dan sylw ym Mhrosiect Cysylltiadau Ffermydd Gwynt 
Gogledd Cymru; mae’r llinell yn ofynnol i gysylltu’r datblygiadau ffermydd gwynt newydd yn Ardal Chwilio 
Strategol (AChS) Coedwig Clocaenog gyda’r rhwydwaith trydan. Scottish Power Manweb (SPM), sy’n 
berchen ar y drwydded dosbarthu trydan ar gyfer Glannau Mersi, Swydd Gaer a Gogledd a Chanolbarth 
Cymru, yw’r ymgeisydd. 
 
3.2 Mae’r prosiect yn effeithio ar Sir Ddinbych a Chonwy fel ei gilydd.  
 
3.3 Bydd y llinell uwchben arfaethedig yn dechrau mewn is-orsaf gasglu newydd yng Nghoedwig 
Clocaenog (lle caiff y pŵer a gynhyrchir gan y ffermydd gwynt newydd ei gasglu) a bydd yn mynd yn ei 

blaen i bolyn terfynol ger Sinan (i’r de o Ffordd Glascoed, yng Nghefn Meiriadog). O’r polyn terfynol, bydd 
y cysylltiad wedyn yn mynd yn ei flaen dan ddaear i gysylltu â’r rhwydwaith trosglwyddo cenedlaethol yn 
yr is-orsaf bresennol yn Llanelwy. Y llinellau uwchben 132kV yn unig fydd yn ffurfio rhan o’r cais 
arfaethedig am orchymyn caniatâd datblygu a bydd ymgynghoriad cyhoeddus yn cael ei gynnal arno. 
 
3.4 Mae’r deunyddiau ymgynghori cynnar wedi dangos mai ar ffurf polion pren dwbl fydd y llinell uwchben 
yn bennaf, gyda rhai tyrau dur yn ofynnol. Gweler Atodiad 1 am ragor o wybodaeth. 
 
3.5 Ar hyn o bryd, yn y cam cyn ymgeisio y mae’r cais. Mae drafft ymgynghori o’r Datganiad o 
Ymgynghori Cymunedol (DoYC) wedi’i gyflwyno i Gyngor Sir Ddinbych ac i Gyngor Bwrdeistref Sirol 
Conwy ac mae gan y Cynghorau hyd at ddydd Gwener 7

fed
 Chwefror i gyflwyno sylwadau. Mae gan y 

swyddogion bwerau dirprwyedig i roi sylwadau ar y DoYC drafft, er hynny, mae copi o’r ddogfen ddrafft 
wedi’i chylchredeg i’r Cynghorwyr Ward perthnasol i gael sylwadau arni a rhoddwyd copi caled yn ystafell 
yr Aelodau. 
 
3.6 Mae SPM eisoes wedi cynnal ymgynghoriad cyhoeddus cyn ymgeisio anstatudol mewn dau gam; 
canolbwyntiai Cam 1 ar y tri opsiwn o safbwynt coridorau llwybr ar gyfer y llinell bŵer uwchben a 
chanolbwyntiai Cam 2 ar y coridor llwybr a ffafrir ar gyfer y llinell bŵer uwchben. 
 
3.7 Mae’r DoYC drafft yn ymwneud yn benodol â Cham 3 o’r ymgynghoriad cyn ymgeisio, sy’n cyfrif fel yr 
ymgynghoriad cyhoeddus cyn ymgeisio statudol yn unol ag Adran 42 ac Adran 47 o’r Ddeddf Cynllunio 
2008. Bydd yr ymgynghoriad cyn ymgeisio statudol yn rhedeg o 3 Mawrth 2014 tan 13 Ebrill 2014. 
(Sylwer, fel rhan o ymateb ymgynghoriad y Cyngor i’r DoYC drafft, y bydd y Cyngor yn gofyn i’r 
amserlenni gael eu newid / ymestyn i gyd-fynd â’n cylch Pwyllgorau oherwydd y bydd angen i ymateb 
ffurfiol y Cyngor i’r ymgynghoriad cyhoeddus cyn ymgeisio statudol gael ei adrodd wrth y Pwyllgor 
Cynllunio a chael ei gymeradwyo ganddo.) 
 
3.8 Nid yw’r DoYC drafft yn nodi pryd y mae SPM yn bwriadu cyflwyno’r cais am ganiatâd datblygu i’r 
Arolygiaeth Gynllunio; er hynny, mae’r Swyddogion yn ystyried y bydd SPM yn awyddus i fwrw’r cais 
ymlaen er mwyn bodloni’r cytundebau cysylltiadau grid y maent wedi’u sefydlu gyda datblygwyr ffermydd 
gwynt yr AChS. 
 
4. GOBLYGIADAU O RAN ADNODDAU 

 
4.1 Mae’n bosibl y bydd angen neilltuo llawer iawn o amser ac adnoddau swyddogion i’r prosiect yn ystod 
yr ymgynghoriad cyn ymgeisio ac yn ystod y cam Archwilio er mwyn asesu’r effeithiau’n lleol. 
 
4.2 Mae effaith weledol y cynnig a’i effaith ar y tirlun yn debygol o fod yn un o’r ystyriaethau cynllunio 
allweddol; mae’n bosibl felly y bydd angen i’r Cyngor gaffael gwasanaethau ymgynghoriaeth tirlun allanol 
i helpu i asesu effeithiau’r cynnig yn lleol. 
 
4.3 Nid yw’r Cyngor wedi ymrwymo i gytundeb cyfreithiol gyda’r datblygwr o safbwynt y prosiect hwn ac 
mae’n bosibl na fydd prosiectau llinellau pŵer uwchben yn gymwys am gyllid gan Lywodraeth Cymru. 
Mae’n bosibl felly na fydd y Cyngor y gallu adennill y costau yr aiff iddynt i ymateb i’r prosiect hwn. 
 
4.4 Mae’r prosiect yn effeithio ar Sir Ddinbych a Chonwy, felly mae’n bosibl y ceir cyfle i weithio mewn 
cydweithrediad â Chyngor Bwrdeistref Sirol Conwy a rhannu adnoddau swyddogion. 
 
4.5 Er gwaethaf y penderfyniad yn y Pwyllgor Archwilio Cymunedau ym mis Gorffennaf 2012 i chwarae 
rhan lawn yn y broses gynllunio ar gyfer prosiectau seilwaith mawr, gofynnir am arweiniad gan yr Aelodau 
ynglŷn â pha lefel o adnoddau y dylai’r Cyngor ei rhoi i ymateb i’r ymgynghoriad cyn ymgeisio statudol a 
gynhelir maes o law. 
 

5. ARGYMHELLION 

 

5.1 Gofynnir i’r Aelodau sylwi ar y dyddiadau allweddol a nodir yn Adran 3 o’r adroddiad hwn.  
 
5.2 Ceisir penderfyniad ar ba lefel o adnoddau y dylai’r Cyngor ei rhoi i ymateb i’r prosiect hwn. 

Y PWYLLGOR CYNLLUNIO 
22 IONAWR 2014 

EITEM RHAGLEN RHIF.  
 
 

 
ADRODDIAD GWYBODAETH GAN Y PENNAETH CYNLLUNIO A GWARCHOD Y CYHOEDD 

 
PENDERFYNIAD APÊL CYNLLUNIO 

 
CODI ESTYNIAD TO AR OLEDDF ARDDULL DORMER YN Y CEFN AC YSTAFELL HAUL AR 

OCHR YR ANNEDD 
 

ERW LAS, PANT DU ROAD, ERYRYS 
CAIS RHIF. 21/2013/0797/PF 

 
 

1. PWRPAS YR ADRODDIAD 

 
1.1 Er gwybodaeth i'r Aelodau, mae'r adroddiad hwn yn ymwneud â phenderfyniad apêl gan yr Arolygiaeth 

Gynllunio yn ymwneud â gwrthodiad y Cyngor i roi caniatâd cynllunio ar gyfer y datblygiad uchod.  
 
1.2 Mae'r eitem yn cael ei chyflwyno i'r Aelodau oherwydd bod y penderfyniad apêl yn codi materion dehongli 

polisi Cynllun Datblygu Lleol pwysig sy'n ymwneud ag estyniadau i anheddau, ac mae nifer o 
gasgliadau yn llythyr penderfyniad yr Arolygydd apêl sy'n berthnasol i ystyriaethau Aelodau a 
Swyddogion o gynigion tebyg yn y Sir.   
 

2. CEFNDIR  
 

2.1 Cododd yr apêl cynllunio o’r penderfyniad i wrthod y cais i godi estyniad ar annedd breifat yn y cefn 
gwlad agored. Gwnaethpwyd y penderfyniad dan bwerau a ddirprwywyd i Swyddogion ym mis Awst 
2013. Y rheswm dros wrthod oedd:    

 
        1. Barn yr Awdurdod Cynllunio Lleol oedd na fyddai'r estyniad arfaethedig yn eilradd i'r annedd wreiddiol; 

gan y byddai'r cynnig ynghyd â'r estyniad blaenorol yn dyblu arwynebedd yr annedd wreiddiol, yn groes 

i brawf i) Polisi RD3 Estyniadau ac Addasiadau i Anheddau’r Cynllun Datblygu Lleol a'r cyngor a geir yn 
SPG1 Estyniadau i Anheddau. 

 
 

POLISI CYNLLUN DATBLYGU LLEOL RD3 
 

2.2 Er gwybodaeth, mae prif bolisi'r CDLl yn ymwneud ag estyniadau i anheddau yn datgan fel a ganlyn: 
 
Bydd estyniadau neu addasiadau i anheddau presennol yn cael eu cefnogi cyn belled bod y meini prawf 

canlynol yn cael eu bodloni:  
i) bod graddfa a ffurf yr addasiad neu estyniad arfaethedig yn eilradd i'r annedd wreiddiol, neu yr annedd fel yr 

oedd 20 mlynedd cyn cyflwyno’r cais cynllunio i’w ymestyn; a 
ii) bod y cynnig yn sympathetig o ran dyluniad, graddfa, crynswth a deunyddiau i gymeriad ac edrychiad yr 

adeilad presennol; ac 
iii) nad yw'r cynnig yn cynrychioli gorddatblygiad o'r safle. 

 
2.3 Cafodd y cais ei gyflwyno ym mis Mehefin 2013, ar ôl mabwysiadu'r Cynllun Datblygu Lleol yn ffurfiol, 

felly mae'n cael ei ystyried gan swyddogion yn unol â'r polisi uchod. 
 
 

Eitem Agenda 10

2.4 Mae adrannau perthnasol crynodeb y Swyddog Achos o'r cynigion a'r rhesymau dros ddod i'r 
casgliad bod y datblygiad yn groes i bolisi RD3 wedi'u nodi isod. Roedd hyn yn ffurfio’r prif achos i'r 
Arolygiaeth Gynllunio ar yr apêl a gyflwynwyd yn erbyn y gwrthodiad: 
 
 Roedd gan yr annedd wreiddiol (cyn estyniad 2010) arwynebedd o tua 70m sgwâr.   
 

Mae'r annedd wedi cael ei ymestyn yn 2010, pan ychwanegwyd tua 48m sgwâr i’r ochr ddeheuol. 
 

Byddai'r prif estyniad yn ychwanegu dros 6m o led a 9m o ddyfnder i’r annedd, a thrwy hynny cynnydd 
arwynebedd cyffredinol o dros 54m sgwâr.  Byddai’r estyniad yn un dau lawr, er y byddai hyn yn cael ei 
gyflawni trwy gloddio yn hytrach na chynyddu uchder y grib. Byddai'r ystafell haul yn ychwanegu 9m 

sgwâr arall at yr arwynebedd. Nodir y byddai'r estyniad a ganiatawyd yn 2010 wedi gwneud yr annedd yn 
dŷ 4 ystafell wely, gyda lolfa fawr a chegin. Mae'n ymddangos bod y cynlluniau ‘presennol’ a gyflwynwyd 

yn groes i'r cynlluniau a gymeradwywyd yn flaenorol, gan ddangos 1 ystafell wely yn llai.  
 

Mae prawf i) polisi cynllunio RD3 yn nodi yn benodol bod rhaid i'r estyniad fod yn eilradd o ran maint i'r 
annedd wreiddiol. Nodir mai byngalo syml oedd yr annedd wreiddiol, oedd yn mesur tua 70m sgwâr. 

Byddai estyniad 2010 a’r ychwanegiad arfaethedig i’r byngalo yn arwain at estyniad arwynebedd o dros 
100m sgwâr. Byddai'r blaen gwreiddiol yn dyblu a llawr arall yn cael ei ychwanegu. 
  

Ystyrir na fyddai'r cynigion yn cydymffurfio â gofynion y polisïau, ac na fyddai felly yn cael effaith 
dderbyniol ar amwynder gweledol. 

 
2.5 Felly, casgliad y Swyddogion ynglŷn â’r cais oedd bod y cynnig i fwy na dyblu arwynebedd yr annedd cyn 

2010 yn groes i brawf i) Polisi RD3, gan na ellir ystyried hyn yn eilradd i'r annedd wreiddiol. Nid chredwyd 
bod gwrthdaro â phrofion eraill y polisi sy'n ymwneud â dylunio, graddfa a mas, na gorddatblygiad o'r 
safle. 

 
  

3. PWYNTIAU O DDIDDORDEB O'R PENDERFYNIAD APÊL. 

 
3.1 I ddechrau, mae'n berthnasol nodi bod yr Arolygydd Cynllunio wedi nodi mai’r prif fater cynllunio yw 

effaith y datblygiad ar gymeriad ac ymddangosiad yr eiddo a'r ardal gyfagos. 
 

3.2 Roedd yr Arolygydd yn ymwybodol y byddai'r bwriad yn dyblu arwynebedd yr annedd wreiddiol, a bod y 
Cyngor wedi gwrthod caniatâd ar y sail bod hyn yn methu'r prawf ym Mholisi RD3 y CDLl, sy’n ei 
gwneud yn ofynnol i estyniadau fod yn eilradd i'r annedd wreiddiol.  

 
3.3 Fodd bynnag, edrychodd yr Arolygydd yn ehangach ar y polisi gan roi ystyriaeth i fanylion y datblygiad, 

a dod i'r casgliad bod nodweddion dylunio’r prif estyniad yn ddigon sympathetig i'r annedd er mwyn 
sicrhau y byddai'n 'eilradd yn weledol', ac felly yn lleihau ei effaith weledol. Nododd y byddai'r estyniad 
yn rhinwedd ei safle yn anweledig i raddau helaeth o'r briffordd gyhoeddus, a byddai'n cael ei sgrinio yn 
rhannol gan goetir, gan sicrhau na fyddai'r nodweddion dylunio yn ymddangos yn anghydnaws. 
Asesodd yr ystafell haul ar wahân, gan gyfeirio at ei raddfa fwy cymedrol, a daeth i'r casgliad y byddai 
hwn yn parhau i fod yn eilradd i'r annedd ac na fyddai'n achosi niwed sylweddol. 

 
 
3.4 Roedd casgliad yr Arolygydd yn ddiddorol gan ei fod yn tynnu sylw at y casgliad y byddai'r datblygiad 

yn ddigon sympathetig o ran dylunio i sicrhau y byddai'n weledol israddol ac na fyddai'n achosi niwed 
sylweddol i gymeriad yr eiddo a'r ardal gyfagos; ac yna penderfynodd nad oedd gwrthdaro â pholisi na’r 
cyngor yng Nghanllawiau Atodol y Cyngor ar estyniadau.  

 
3.5 Mae’r penderfyniad apêl yn awgrymu nad yw'r Arolygiaeth Gynllunio yn ystyried ei bod yn rhesymol i 

seilio gwrthod caniatâd ar ddehongliad cul o'r hyn a all fod yn 'israddol' o ran estyniadau i anheddau 
presennol. Er bod swyddogion, yn yr achos hwn, wedi rhoi arwyddocâd ar gynnydd gwirioneddol / 
gyfrannol yn arwynebedd yr adeilad / arwynebedd llawr wrth asesu mater o ddatblygiad israddol, mae'n 
amlwg bod yr Arolygydd yn yr achos hwn wedi cymryd safbwynt ehangach. Roedd yr Arolygydd yn rhoi 
mwy o bwyslais ar ddyluniad cyffredinol ac ystyriaethau gweledol, ac a fyddai'r datblygiad yn israddol 
yn weledol, ac yn dderbyniol o ran yr effaith ar gymeriad ac edrychiad yr annedd a'r ardal gyfagos. 
Mae'n arwyddocaol wrth ganiatáu'r apêl, bod yr Arolygydd wedi yn dod i'r casgliad nad oedd gwrthdaro 

â Pholisi RD3.  
 

4. ARGYMHELLIAD 

 
4.1 Dylai’r Pwyllgor Cynllunio nodi'r adroddiad gwybodaeth. 

 
 
 

GRAHAM H. BOASE 
 
PENNAETH CYNLLUNIO A GWARCHOD Y CYHOEDD 

